
Devaih Kritam 07 Shiva Stotram

தே³வை: க்ரு’தம் 7 ஶிவஸ்தோத்ரம்

தே³வா ஊசு: ।
ய ஏஷ ப⁴க³வாந் ருத்³ரோ ப்³ரஹ்மவிஷ்ணுமஹேஶ்வரா: ।
ஸ்கந்த³ஶ்சாபி ததா² சேந்த்³ரோ பு⁴வநாநி சதுர்த³ஶ ।
அஶ்விநௌ க்³ரஹதாராஶ்ச நக்ஷத்ராணி ச க²ம் தி³ஶ:॥ 1॥
பூ⁴தாநி ச ததா²ஸூர்ய: ஸோமஶ்சாஷ்டௌ க்³ரஹாஸ்ததா² ।
ப்ராண: காலோ யமோ ம்ரு’த்யுரம்ரு’த: பரமேஶ்வர:॥ 2॥
பூ⁴தம் ப⁴வ்யம் ப⁴விஷ்யச்ச வர்தமாநம் மஹேஶ்வர: ।
விஶ்வம் க்ரு’த்ஸ்நம் ஜக³த்ஸர்வம் ஸத்யம் தஸ்மை நமோ நம:॥ 3॥
த்வமாதௌ³ ச ததா² பூ⁴தோ பூ⁴ர்பு⁴வ:ஸ்வஸ்ததை²வ ச ।
அந்தே த்வம் விஶ்வரூபோऽஸி ஶீர்ஷம் து ஜக³த:ஸதா³॥ 4॥
ப்³ரஹ்மைகஸ்த்வம் த்³வித்ரிதா⁴ர்த²மத⁴ஶ்ச த்வம் ஸுரேஶ்வர: ।
ஶாந்திஶ்ச த்வம் ததா² புஷ்டிஸ்துஷ்டிஶ்சாப்யஹுதம் ஹுதம் ॥ 5॥
விஶ்வம் சைவ ததா²ऽவிஶ்வம் த³த்தம் வாऽத³த்தமீஶ்வரம் ।
க்ரு’தம் சாப்யக்ரு’தம் தே³வம் பரமப்யபரம் த்⁴ருவம் ।
பராயணம் ஸதாம் சைவ ஹ்யஸதாமபி ஶங்கரம் ॥ 6॥
அபாம ஸோமமம்ரு’தா அபூ⁴மாக³ந்ம ஜ்யோதிரவிதா³ம தே³வாந் ।
கிம் நூநமஸ்மாந்க்ரு’ணவத³ராதி: கிமு தூ⁴ர்திரம்ரு’தம் மர்த்யஸ்ய ॥ 7॥
ஏதஜ்ஜக³த்³தி⁴தம் தி³வ்யமக்ஷரம் ஸூக்ஷ்மமவ்யயம் ॥ 8॥
ப்ராஜாபத்யம் பவித்ரம் ச ஸௌம்யமக்³ராஹ்யமவ்யயம் ।
அக்³ராஹ்யேணாபி வா க்³ராஹ்யம் வாயவ்யேந ஸமீரண:॥ 9॥
ஸௌம்யேந ஸௌம்யம் க்³ரஸதி தேஜஸா ஸ்வேந லீலயா ।
தஸ்மை நமோऽபஸம்ஹர்த்ரே மஹாக்³ராஸாய ஶூலிநே ॥ 10॥
ஹ்ரு’தி³ஸ்தா² தே³வதா:ஸர்வா ஹ்ரு’தி³ ப்ராணே ப்ரதிஷ்டி²தா: ।

ஹ்ரு’தி³ த்வமஸி யோ நித்யம் திஸ்ரோ மாத்ரா: பரஸ்து ஸ:॥ 11॥
ஶிரஶ்சோத்தரதஶ்சைவ பாதௌ³ த³க்ஷிணதஸ்ததா² ।
யோ வை சோத்தரத:ஸாக்ஷாத்ஸ ஓங்கார:ஸநாதந:॥ 12॥
ௐ காரோ ய:ஸ ஏவேஹ ப்ரணவோ வ்யாப்ய திஷ்ட²தி ।
அநந்தஸ்தாரஸூக்ஷ்மம் ச ஶுக்லம் வைத்³யுதமேவ ச ॥ 13॥
பரம் ப்³ரஹ்மா ஸ ஈஶாந ஏகோ ருத்³ர:ஸ ஏவ ச ।
ப⁴வாந்மஹேஶ்வர:ஸாக்ஷாந்மஹாதே³வோ ந ஸம்ஶய:॥ 14॥
ஊர்த்⁴வமுந்நாமயத்யேவ ஸ ஓங்கார: ப்ரகீர்தித: ।
ப்ராணாநவதி யஸ்தஸ்மாத் ப்ரணவ: பரிகீர்தித:॥ 15॥
ஸர்வம் வ்யாப்நோதி யஸ்தஸ்மாத்ஸர்வவ்யாபீ ஸநாதந: ।
ப்³ரஹ்மா ஹரிஶ்ச ப⁴க³வாநாத்³யந்தம் நோபலப்³த⁴வாந் ॥ 16॥
ததா²ந்யே ச ததோऽநந்தோ ருத்³ர: பரமகாரணம் ।
யஸ்தாரயதி ஸம்ஸாராத்தார இத்யபி⁴தீ⁴யதே ॥ 17॥
ஸூக்ஷ்மோ பூ⁴த்வா ஶரீராணி ஸர்வதா³ஹ்யதி⁴திஷ்ட²தி ।
தஸ்மாத்ஸூக்ஷ்ம:ஸமாக்²யாதோ ப⁴க³வந்நீலலோஹித:॥ 18॥
நீலஶ்ச லோஹிதஶ்சைவ ப்ரதா⁴நபுருஷாந்வயாத் ।
ஸ்கந்த³தேऽஸ்ய யத: ஶுக்ரம் ததா² ஶுக்ரமபைதி ச ॥ 19॥
வித்³யோதயதி யஸ்தஸ்மாத்³வைத்³யுத: பரிகீ³யதே ।
ப்³ரு’ஹத்த்வாத்³ப்³ரு’ம்ஹணத்வாச்ச ப்³ரு’ஹதே ச பராபரே ॥ 20॥
தஸ்மாத்³ப்³ரு’ம்ஹதி யஸ்மாத்³தி⁴ பரம் ப்³ரஹ்மேதி கீர்திதம் ।
அத்³விதீயோऽத² ப⁴க³வாம்ஸ்துரீய: பரமேஶ்வர:॥ 21॥
ஈஶாநமஸ்ய ஜக³த:ஸ்வர்த்³ரு’ஶாம் சக்ஷுரீஶ்வரம் ।
ஈஶாநமிந்த்³ரஸூரய:ஸர்வேஷாமபி ஸர்வதா³॥ 22॥
ஈஶாந:ஸர்வவித்³யாநாம் யத்ததீ³ஶாந உச்யதே ।
யதீ³க்ஷதே ச ப⁴க³வாந்நிரீக்ஷ்யமிதி சாஜ்ஞயா ॥ 23॥
ஆத்மஜ்ஞாநம் மஹாதே³வோ யோக³ம் க³மயதி ஸ்வயம் ।
ப⁴க³வாம்ஶ்சோச்யதே தே³வோ தே³வதே³வோ மஹேஶ்வர:॥ 24॥

ஸர்வாம்ல்லோகாந் க்ரமேணைவ யோ க்³ரு’ஹ்ணதி மஹேஶ்வர: ।
விஸ்ரு’ஜத்யேஷ தே³வேஶோ வாஸயத்யபி லீலயா ॥ 25॥
ஏஷோ ஹி தே³வ: ப்ரதி³ஶோऽநுஸர்வா: பூர்வோ ஹி ஜாத:ஸ உ க³ர்பே⁴ அந்த: ।
ஸ ஏவ ஜாத:ஸ ஜநிஷ்யமாண: ப்ரத்யங்முகா²ஸ்திஷ்ட²தி ஸர்வதோமுக:²॥ 26॥
உபாஸிதவ்யம் யத்நேந ததே³தத்ஸத்³பி⁴ரவ்யயம் ।
யதோ வாசோ நிவர்தந்தே ஹ்யப்ராப்ய மநஸா ஸஹ ॥ 27॥
தத³க்³ரஹணமேவேஹ யத்³வாக்³வத³தி யத்நத: ।
அபரம் ச பரம் வேதி பராயணமிதி ஸ்வயம் ॥ 28॥
வத³ந்தி வாச:ஸர்வஜ்ஞ: ஶங்கரம் நீலலோஹிதம் ।
ஏஷ ஸர்வோ நமஸ்தஸ்மை புருஷ: பிங்க³ல: ஶிவ:॥ 29॥
ஸ ஏஷ ஸ மஹாருத்³ரோ விஶ்வம் பூ⁴தம் ப⁴விஷ்யதி ।
பு⁴வநம் ப³ஹுதா⁴ ஜாதம் ஜாயமாநமிதஸ்தத:॥ 30॥
ஹிரண்யபா³ஹுர்ப⁴க³வாந் ஹிரண்யபதிரீஶ்வர: ।
அம்பி³காபதிரீஶாநோ ஹேமரேதா வ்ரு’ஷத்⁴வஜ:॥ 31॥
உமாபதிர்விரூபாக்ஷோ விஶ்வஸ்ரு’க்³விஶ்வவாஹந: ।
ப்³ரஹ்மாணம் வித³தே⁴ யோऽஸௌ புத்ரமக்³ரே ஸநாதநம் ॥ 32॥
ப்ரஹிணோதி ஸ்ம தஸ்யைவ ஜ்ஞாநமாத்மப்ரகாஶகம் ।
தமேகம் புருஷம் ருத்³ரம் புருஹூதம் புருஷ்டுதம் ॥ 33॥
பா³லாக்³ரமாத்ரம் ஹ்ரு’த³யஸ்ய மத்⁴யே விஶ்வம் தே³வம் வஹ்நிரூபம் வரேண்யம் ।
தமாத்மஸ்த²ம் யேऽநுபஶ்யந்தி தீ⁴ராஸ்தேஷாம் ஶாந்தி:ஶாஶ்வதீ நேதரேஷாம்॥ 34॥
மஹதோ யோ மஹீயாம்ஶ்ச ஹ்யணோரப்யணுரவ்யய: ।
கு³ஹாயாம் நிஹிதஶ்சாத்மா ஜந்தோரஸ்ய மஹேஶ்வர:॥ 35॥
வேஶ்மபூ⁴தோऽஸ்ய விஶ்வஸ்ய கமலஸ்தோ²ஹ்ரு’தி³ஸ்வயம் ।
க³ஹ்வரம் க³ஹநம் தத்ஸ்த²ம் தஸ்யாந்தஶ்சோர்த்⁴வத:ஸ்தி²த:॥ 36॥
தத்ராபி த³ஹ்ரம் க³க³நமோங்காரம் பரமேஶ்வரம் ।
பா³லாக்³ரமாத்ரம் தந்மத்⁴யே ரு’தம் பரமகாரணம் ॥ 37॥
ஸத்யம் ப்³ரஹ்ம மஹாதே³வம் புருஷம் க்ரு’ஷ்ணபிங்க³லம் ।
ஊர்த்⁴வரதேஸமீஶாநம் விரூபாக்ஷமஜோத்³ப⁴வம் ॥ 38॥

அதி⁴திஷ்ட²தி யோநிம் யோ யோநிம் வாசைக ஈஶ்வர: ।
தே³ஹம் பஞ்சவித⁴ம் யேந தமீஶாநம் புராதநம் ॥ 39॥
இதி ஶ்ரீலிங்க³மஹாபுராணே உத்தரபா⁴கே³அஷ்டாத³ஶாத்⁴யாயாந்தர்க³தம்

தே³வை: க்ரு’தம் ஶிவஸ்தோத்ரம் ஸமாப்தம் ।
லிங்க³புராண । உத்தரபா⁴க³ । அத்⁴யாய 18/1-39॥

